
GOUVÈNÈ CUOMO MANDE POU PRAN PREKOSYON PASKE PLIZYÈ SISTÈM 
TANPÈT KAPAB GEN YON ENPAK SOU NEW YORK WITHK AK PLIZYÈ POUS 

DLO LAPLI  
  
Divizyon Sekirite Teritwa ak Sèvis Ijans lan Eta New York la te Mete Sant Siveyans 

Eta a nan Mòd Siveyans Amelyore  
  

Pèsonèl ak Ekipman ki soti nan DHSES yo, Lapolis Eta a, Depatman Sèvis Piblik, 
Depatman Transpò, Depatman Pwoteksyon Anviwònman ak Depatman Pak Prè 

pou yo Deplwaye jan yo Bezwen  
  

  
Jodi a Gouvènè Andrew M. Cuomo mande pou pran prekosyon paske gen plizyè sistèm 
tanpèt diferan ki prevwa pou afekte Eta New York ki ka kreye potansyèl pou gwo lapli 
ak inondasyon minè nan zòn izole yo. Yo atann aske yon sistèm ki kounyeya sou 
Northern Great Lakes avanse nan eta a pandan dire Mèkredi, pou rive Jedi. Anplis de 
sa, yon sistèm presyon ba pral devlope olaj kòt Long Island la Mèkredi swa epi ranfòse 
pandan l ap deplase pou antre New England Jedi. Konbinezon sistèm sa yo pral kreye 
potansyèl pou gwo lapli nan tout eta a, espesyalman pou zòn ozalantou ak nan sid 
rejyon kapital la. Sèvis Meteyo Nasyonal la te bay tou plizyè avètisman inondasyon 
kotyè pou zòn ki nan rejyon ki pi ba yo nan Mid-Hudson, Vil New York ak Long Island. 
Yo ankouraje moun New York yo pou pran anpil prekosyon epi prepare yo pou posibilite 
kondisyon wout ki difisil.  
  
"Gwo lapli ak gwo rafal van ap gen chans pou gen enpak sou anpil zòn toupatou nan 
eta e mwen ankouraje tout moun New York nan rejyon ki afekte yo pou yo itilize plis 
prekosyon nan jou kap vini yo", Gouvènè Cuomo te deklare. "Nou gen pèsonèl ak 
resous eta a ki prepare pou ede kominote yo jere kèlkeswa sa lanati pote pou nou."  
  
Lapli ap kòmanse nan lwès New York nan maten epi deplase soti nan lwès pou rive nan 
lès pandan tout jounen an ak potansyèl pou rafal van ki ap ant 48 ak 58 kilomèt alè. 
Kòm jou a ap pwogrese, gro rafal van yo pral kòmanse diminye, sepandan potansyèl 
pou gwo lapli ak loraj pral ogmante nan aswè. Atravè nwit lan, kantite lapli a ap 
kòmanse diminye, menm si ap toujou genyen posibilite lapli atravè eta a jiska Jedi 
ansanm ak retou potansyèl rafal van ant 48 ak 58 kilomèt alè. Nan fen evènman an, zòn 
ozalantou Rejyon Kapital la ak pwen nan sid yo ka resevwa plis pase de pous lapli, ak 
potansyèl pou plis kantite nan zòn ki pase plis tan ak pi gwo lapli.  
  
Moun New York yo ta dwe planifye kòmsadwa epi fè atansyon a previzyon metewo 
lokal yo pandan 36 èdtan kap vini yo. Pou kapab jwenn yon lis konplè sou alèt, 
avètisman, konsèy ak dènye previzyon metewo yo, vizite sit entènèt Sèvis Metewo 
Nasyonal la.  
  

https://alerts.weather.gov/cap/ny.php?x=1#_blank


Preparasyon Ajans  
Divizyon Sekirite Teritwa ak Sèvis Ijans lan (Division of Homeland Security and 
Emergency Services, DHSES)  
Divizyon Sekirite Teritwa ak Sèvis Ijans lan te mete Sant Siveyans Eta a nan Mòd 
Siveyans Amelyore epi li kontinye an kominikasyon konstan ak tout patnè eta ak lokal 
yo. Estokaj rezèv Eta a pral gen anplwaye tou deyò lè travay nòmal yo pou asire resous 
yo kapab deplwaye jan sa apwopriye epi anplwaye Biwo Prevansyon ak Kontwòl Dife 
Eta a (Office of Fire Prevention and Control) pral an atant tou pou deplwaye machin ak 
esye elve jan sa nesesè.  
  
Depatman Transpò (Department of Transportation)  
Depatman Transpò Eta a pare pou reponn a evènman move tan k ap vini an avèk 3,390 
sipèvizè ak operatè ki disponib epi prepare pou reponn. Ekip rejyonal yo aktyèlman 
angaje nan preparasyon pou lapli ak repons inondasyon. Yo te enspekte epi netwaye 
tout obstriksyon nan bouch drenaj yo, kanivo yo ak lòt estrikti denaj yo. Yo ap fè 
patwouy woutin pou mentni konsyantizasyon sou kondisyon jeneral yo. Zouti repons 
inondasyon yo, ki gen ladan dèlko, ponp, twonsonèz, enstalasyon ki gen limyè, ak zouti 
a men yo, ap prepare tou ak chaje nan kamyon repons yo pou yo ka deplwaye 
imedyatman.  
  
Kantite ekipman ki genyen nan tout eta a repati konsa  

• 1497 Gwo Kamyon Baskil Abèn  
• 45 Kamyon Chajè Ki Gen Grapen Yo  
• 18 Kamyon Aspiratè ak Jè Egou  
• 35 Ekskavatris sou Ray  
• 49 Ekskavatris sou Wou  
• 54 Traktè Trelè ak Trelè Lowboy  
• 15 Kamyon Nasèl Pou Ekip Pou Netwaye Pye Bwa Yo  
• 38 Kamyon Siyal Sikilasyon  
• 7 Ponp Dlo (4-6 pous)  
• 75 Kamyon Dechiktez Kapasite 10" (min)  

  
Tout kote Rezidansyèl ki afekte yo pral gen anplwaye pou operasyon 24/7 pandan tout 
dire operasyonèl. Sipò mekanik ap disponib 24/7 pou kenbe ekipman repons yo 
operasyonèl.  
  
N ap raple otomobilis yo pou yo gade 511NY avan yo vwayaje nan www.511NY.org 
oswa pou yo telechaje aplikasyon mobil la. Sèvis gratis la pèmèt itilizatè yo verifye 
kondisyon wout yo epi li gen yon sistèm alèt pou deplasman pandan ivè a ki gen rapò 
an tan reyèl pou vwayajè ak yon kat avèk kòd koulè ki endike ki wout nan eta a ki lib, 
mouye oswa kouvri avèk lanèj. Sistèm nan ofri otomobilis yo yon resous itil pou 
detèmine si se yon bon lide pou deplase.  
  
Otorite Thruway (Thruway Authority)  
Staf Otorite Thruway ap aktivman enspekte sistèm drenaj epi siveye inondasyon 
potansyèl. Staf yo pare pou reponn a nenpòt ki pwoblèm inondasyon atravè eta a, avèk 
plis pase 674 operatè ak sipèvizè, pèltez ant piti ak mwayen, chasnèj/kamyon fatra, 
gwo chajè, ak plizyè tablo VMS pòtab, poto limyè pòtab, dèlko ki pi piti, ponp ki pi piti ak 

https://protect2.fireeye.com/url?k=6a7223fa-364a8498-6a70dacf-000babd9f75c-1029e2ce807fe750&q=1&u=http%3A%2F%2Fwww.511ny.org%2F#_blank


trelè pou transpòte ekipman, ansam ak siyalizasyon ak lòt aparèy kontwòl sikilasyon ki 
disponib pou nenpòt ki detou oswa fèmeti.  
  
Otorite Thruway la ankouraje otomobilis yo telechaje aplikasyon mobil li yo, ki disponib 
pou telechaje gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans pou navigasyon 
pandan yo sou wout. Otomobilis yoka enskri pou yo resevwa imèl TRANSalert yo kap 
ba yo dènye enfòmasyon sou kondisyon sikilasyon sou Thruway a. Pou mizajou nan tan 
reyèl, otomobilis yo ka swiv@ThruwayTraffic sou Twitter oswa lè yo vizite 
www.thruway.ny.gov pou yo wè yon kat jewografik entèraktiv k ap montre kondisyon 
sikilasyon sou Thruway ak lòt wout Eta New York la yo.  
  
Depatman Konsèvasyon Anviwònmantal (Department of Environmental 
Conservation)  
Ofisye lapolis yo ki nan Depatman Konsèvasyon Anviwònmantal la (Department of 
Environmental Conservation), Jandam Forè yo, anplwaye jesyon ijans yo, ak pèsonèl 
rejyonal yo an alèt epi yo ap siveye sitiyasyon ki ap devlope a epi tcheke zòn ak 
enfrastrikti ki sansib. Ekip ki ak twonsonez yo plase yon fason estratejik nan rejyon kle 
yo nan eta a, epi yo pare pou asiste nan nenpòt netwayaj pye bwa yo ak nesesite 
entèvansyon yo. An plis, tout resous ki disponib yo, ki gen ladan veyikil sèvis piblik yo, 
prè pou yo ede nan nenpòt repons ijans.  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Ekip rejyonal Biwo Pak, Lwazi ak Konsèvasyon Istorik Eta New York yo ap pran 
prekosyon poou retire branch ak pyebwa yo konnen ki danjere epi retire fèy nan estrikti 
drenaj yo. Ekipman pou reponn a ijans pral gen gaz epi ap prepare pou operasyon epi 
anplwaye yo pral kontwole kondisyon yo pandan tout jounen an.  
  
Depatman Sèvis Piblik (Department of Public Service)  
Konpayi sèvis piblik New York yo gen yon baz deja ki gen 4,500 travayè ki disponib pou 
efò retablisman yo, jan sa nesesè. Konpayi sèvis piblik yo sou alèt epi y ap siveye 
deprè pandan tanpèt la ap devlope, epi yo pral deplwaye ekip retablisman yo kote yo 
bezwen yo. Pèsonèl nan Depatman an pral kontiye sipèvize efò sèvis piblik yo pandan 
evènman tanpèt la.  
  
Lapolis Eta New York (New York State Police)  
Lapolis Eta New York la te mete resous yo ki gen ladan machin toutèren (4x4), machin 
ak esye elve, avèk bato yo prè pou deplwaman jan sa nesesè. Manm Patwouy resevwa 
lòd pou rete annalèt epi pou pandan y ap fè patwouy yo kontwole seryezman zòn ki gen 
tandans inonde lè dlo monte.  
  
Si ou ap vwayaje pandan gwo lapli, tanpri fè atansyon pandan w ap kondwi epi sonje 
konsèy sekirite sa yo:  

• PA eseye kondui nan yon wout ki inonde. Vire tounen epi fè yon lòt wout.  
• PA souzestime pwisans destriktè dlo k ap kouri vit. Dlo inondasyon ki mezire de 

pye e ki ap kouri vit yo ap leve machin ou an. Dlo k’ap kouri ak yon vitès 3.2 
kilomèt pa èdtan ka pote ale machin ki sou wout oswa sou yon pon.  

https://itunes.apple.com/us/app/nys-thruway-authority/id1219981541?ls=1&mt=8
https://protect2.fireeye.com/url?k=27fab526-7bdc817d-27f84c13-000babd905ee-3a3375dab401ade2&u=https://protect2.fireeye.com/url?k=23243a1e-7f020e45-2326c32b-000babd905ee-0ace807cc5e348bb&u=https://protect2.fireeye.com/url?k=2a15e762-7633df5c-2a171e57-000babda0031-680e86a553efe965&u=https://play.google.com/store/apps/details?id=gov.ny.thruway.nysta
http://www.thruway.ny.gov/tas/index.shtml
https://twitter.com/ThruwayTraffic
http://www.thruway.ny.gov/


• Kite bonè pou evite ke ou bloke sou wout ki inonde.  
• Swiv wout yo rekòmande yo. PA inyore detou ijans yo pou ou ka al wè zòn ki 

inonde yo.  
• Pandan w ap vwayaje a, swiv emisyon Radyo Meteyo NOAA ak radyo lokal pou 

dènye enfòmasyon yo.  
• Siveye wout ki inonde yo, glisman teren, dlo ki pete oswa tiyo prensipal ki pete, fil 

elektrik ki ap pandye oswa ki tonbe nan dlo yo, oubyen pyebwa k’ap tonbe oswa 
ki te tonbe yo.  

• Siveye zòn kote rivyè oswa kouran dlo ka monte toudenkou epi kreye 
inondasyon, tankou kote otowout la anpant, pon, ak zòn ki ba.  

• Si ou nan yon machin epi dlo a kòmanse monte rapid bò kote ou, abandone 
machin lan imedyatman.  

Pare pou inondasyon ak move tan vyolan:  

• Konn konte kote ou rete a epi non vil ki toupre yo. Yo bay avètisman sou move 
tan vyolan yo pa konte.  

• Chèche konnen wout ki gen mwens danje a pou soti lakay ou oubyen biznis ou, 
pou rive sou teren pi wo ki pa gen danje sizoka ou dwe kite nan prese.  

• Devlope epi pratike yon plan “kouri pou fanmi an” epi idantifye yon espas rankont 
si manm fanmi an vin separe.  

• Fè yon lis detaye tout bagay ki gen valè tankou mèb, rad ak lòt objè pèsonèl. 
Kenbe lis la yon kote ki gen sekirite.  

• Fè rezèv stὸk ijans manje nan bwat, medikaman ak atik premye swen epi dlo 
potab. Stoke dlo potab nan veso pwòp ki byen fèmen  

• Planifye sa w ap fè ak bèt ou gen nan kay la.  
• Kenbe yon radyo pòtab, flash, batri anplis ak ekipman ijans pou fè manje sou 

lamen.  
• Toujou gen gaz nan machin ou. Si kouran elektrik la koupe, stasyon gazolin ka 

pap ka bay gaz pandan plizyè jou. Kenbe yon ti pwovizyon nan kòf machin ou 
sizoka ta gen katastwòf.  

• Jwenn konbyen pye pwopriyete w la ye anlè ak anba nivo inondasyon ki posib. 
Lè yo fè w konnen nivo inondasyon yo prevwa, ou ka wè si ou gen risk pou 
inonde.  

• Kenbe materyèl tankou sak sab, playwoud, fèy plastik ak bwa sou lamen pou 
rezistans nan dlo nan sitiyasyon ijans  

Kenbe twous katastwòf la soulamen, avèk ladan:  

• Flach ak pil siplemantè  
• Radyo ki fonksyone ak batri ak batri ekstra yo  
• Twous premye swen ak manyèl  
• Manje ak dlo pou ijans  
• Kle ki pa elektrik pou ouvri kanèt yo  
• Medsin esansyèl yo  
• Chekye, lajan kach, kat kredi, kat ATM  

  
Pou plis konsèy sou sekirite pou tout kalite kondisyon meteyo, ale sou sit wèb DHSES 
la nan http://www.dhses.ny.gov/oem/safety-info/index.cfm.  

http://www.dhses.ny.gov/oem/safety-info/index.cfm#_blank

Lòt nouvèl disponib sou sitwèb www.governor.ny.gov 

